
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 14-Ի N 586-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	02.06.2022

	
	N01/11-4/10093-2022

	1. «Հայաստանի Հանրապետության կառավարության 2014 թվականի ապրիլի 14-ի N 586-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը և հայտնում է, որ դիտողություններ և առաջարկություններ չունի:

	Ընդունվել է

	1. ՀՀ արդարադատության նախարարություն
	17.05.2022

	
	N01/27.2/21416-2022

	1.Նախագծի նախաբանից անհրաժեշտ է հանել «Հայաստանի Հանրապետության» բառերը, իսկ «ենթակետով» բառը փոխարինել «կետի» բառով՝ համաձայն «Նորմատիվ իրավական ակտերի մասին» ՀՀ օրենքի 14-րդ հոդվածի պահանջների:
2.Նախագծի 1-ին կետի 1-ին և 2-րդ ենթակետերն անհրաժեշտ է շարադրել հետևյալ խմբագրությամբ. 
«1) Որոշման հավելվածի 14-րդ կետում «ի դեմս տնօրենի» բառերից հետո հանել «,և կոլեգիալ կառավարման մարմինը` ի դեմս խորհրդի» բառերը։
2) Որոշման հավելվածի 16-րդ կետի ժզ) ենթակետում «նկարագրությունը» բառից հետո լրացնել «, հաստատում է կազմակերպության գործադիր մարմնի հետ կնքվելիք աշխատանքային պայմանագիրը, վաղաժամկետ դադարեցնում նրա լիազորությունները, սահմանում է գործադիր մարմնի վարձատրության կարգն ու պայմանները» բառերը։»:
3. Նախագիծն անհրաժեշտ է համաձայնեցնել նաև ֆինանսների նախարարության հետ:
   
	Ընդունվել





Ընդունվել է















Ընդունվել է


	1. ՀՀ վարչապետի աշխատակազմ
	01.07.2022

	
	N02/11.7/20768-2022

	Սոցիալական հարցերի վարչություն
Նախագծով նախատեսվում է փոփոխություններ և լրացումներ կատարել «Գնահատման և թեստավորման կենտրոն» ՊՈԱԿ-ի (այսուհետև՝ ԳԹԿ) կանոնադրության մեջ, մասնավորապես՝ առաջարկվում է, որ ԳԹԿ-ն իր գործունեությունը կազմակերպի առանց կոլեգիալ կառավարման մարմնի, ի դեմս՝ խորհրդի: Նախագծի 1-ին կետի 6-րդ ենթակետով առաջարկվում է ուժը կորցրած ճանաչել ԳԹԿ-ի կոլեգիալ կառավարման մարմնին (խորհրդին) վերաբերող կարգավորումները (որոշման հավելվածի 19-30-րդ կետերը), սակայն որոշման հավելվածի 16-րդ կետի է) և 17-րդ կետի թ) ենթակետերում ևս հիշատակվում է ԳԹԿ-ի կոլեգիալ կառավարման մարմնի մասին: Այս համատեքստում, գտնում ենք, որ նախագիծը ևս մեկ անգամ քննարկման և խմբագրման կարիք ունի:
Իրավաբանական վարչություն
1. Նախագծի 1-ին կետի 1-ին ենթակետով նախատեսվում է որպես կազմակերպության գործունեության նպատակներ նախատեսել ուսուցիչների կամավոր ատեստավորման թեստավորման գործընթացի կազմակերպումն ու իրականացումը և դպրոցների արտաքին գնահատումը: Մինչդեռ կառավարության 2004 թվականի ապրիլի 14-ի N 586-Ն որոշմամբ հաստատված կանոնադրության 11-րդ կետի համաձայն՝ կազմակերպության գործունեության առարկան կրթական հաստատությունների սովորողների և բարձրագույն ուսումնական հաստատություններ ընդունվողների գիտելիքների, կարողությունների ու հմտությունների գնահատման իրականացումն է: Ուստի գտնում ենք՝ կազմակերպության գործունեության նախատեսվող նպատակները համադրելի չեն առարկայի հետ, որի պայմաններում կազմակերպության համար չեն կարող նմանատիպ նպատակներ նախատեսվել: 
Կադրերի և անձնակազմի կառավարման վարչություն
1. Նախագծի 1-ին կետի 1-ին ենթակետով առաջարկվում է կառավարության 2004 թվականի ապրիլի 14-ի «Գնահատման և թեստավորման կենտրոն» պետական ոչ առևտրային կազմակերպություն ստեղծելու և «Գնահատման և  թեստավորման  կենտրոն» պետական ոչ առևտրային կազմակերպության կանոնադրությունը հաստատելու մասին» N 586-Ն որոշման հավելվածի (այսուհետ՝ Հավելված) 12-րդ կետը լրացնել նոր ժա), ժբ) ենթակետերով հետևյալ բովանդակությամբ.
ժա) ուսուցիչների կամավոր ատեստավորման թեստավորման գործընթացի կազմակերպումն ու իրականացումը.
      ժբ) դպրոցների արտաքին գնահատումը:
Տվյալ դեպքում, հարկ է նկատել, որ հավելվածի 12-րդ կետը սահմանում է Կազմակերպության գործունեության նպատակները, որն իր հերթին ուղղակիորեն բխում է կառավարության 2004 թվականի ապրիլի 14-ի N 586-Ն որոշման 3-րդ կետի «բ.» ենթակետից, հետևաբար քննարկվող դեպքում առաջարկում ենք համապատասխան լրացում կատարել հիշյալ որոշման 3-րդ կետի «բ.» ենթակետում:
Բացի այդ, եթե «ուսուցիչների կամավոր ատեստավորման թեստավորման գործընթացի կազմակերպումն ու իրականացումը»՝ որպես Կազմակերպության գործունեության նպատակ սահմանելը խնդրահարույց չէ, քանի որ այն կարգավորված է կառավարության դեռևս 2022 թվականի ապրիլի 28-ին ընդունված N 596-Ն որոշմամբ, ապա «դպրոցների արտաքին գնահատումը»՝  Կազմակերպության գործունեության նպատակ սահմանելը որոշակի իրավական հարցեր է առաջադրում:
Մասնավորապես, կառավարության 2010 թվականի սեպտեմբերի 3-ի N 1334-Ն որոշման հավելվածի (այսուհետ՝ Կարգ) 4-րդ կետի համաձայն՝ պետական ուսումնական հաստատության արտաքին գնահատումը կատարվում է կրթության պետական կառավարման լիազորված մարմնի (այսուհետ` նախարարություն) սահմանած գնման առարկայի բնութագրերի հիման վրա` «Գնումների մասին» Հայաստանի Հանրապետության օրենքով սահմանված կարգով ընտրված արտաքին գնահատում իրականացնող անկախ կազմակերպության կողմից:
Կարգի 5-րդ կետի համաձայն՝ ոչ պետական ուսումնական հաստատության գործունեության արտաքին գնահատումն իրականացվում է տվյալ ուսումնական հաստատության կողմից ընտրված գնահատող կազմակերպության կողմից:
Կարգի 34-րդ կետի համաձայն՝ գնահատող կազմակերպության կողմից ուսումնական հաստատության գործունեության արտաքին գնահատման գործընթացում օգտագործվում են կրթության տեսչական մարմնի, գնահատման և թեստավորման կենտրոնի տրամադրած` տվյալ ուսումնական հաստատության վերաբերյալ արդյունքները:
Վերոգրյալի հաշվառմամբ՝ հարկ է նկատել, որ պետական ուսումնական հաստատության արտաքին գնահատումը կատարվում է օրենքով սահմանված կարգով ընտրված արտաքին գնահատում իրականացնող անկախ կազմակերպության կողմից, իսկ ոչ պետական ուսումնական հաստատության դեպքում՝ տվյալ ուսումնական հաստատության կողմից ընտրված գնահատող կազմակերպության կողմից, ընդ որում՝ արտաքին գնահատման գործընթացում օգտագործվում են կրթության տեսչական մարմնի, գնահատման և թեստավորման կենտրոնի տրամադրած` տվյալ ուսումնական հաստատության վերաբերյալ արդյունքները:
Փաստորեն, քննարկվող գործընթացում գնահատման և թեստավորման կենտրոնը տրամադրում է տվյալ ուսումնական հաստատության վերաբերյալ արդյունքներ, հետևաբար առաջարկում եմ քննարկել սույն կարգավորման համապատասխանությունը գործող օրենսդրության պահանջներին:  
Փոխվարչապետ Համբարձում Մաթևոսյանի գրասենյակի դիտարկումներ
1. Առաջարկում ենք Նախագծի շրջանակներում անդրադառնալ նաև Հայաստանի Հանրապետության կառավարության 2004 թվականի ապրիլի 14-ի 586-Ն որոշման 3-րդ կետի ա) և բ) ենթակետերը, 4-րդ և 5-րդ կետերը ուժը կորցրած ճանաչելու հարցին՝ հաշվի առնելով, որ այդ դրույթներն ամրագրված են նաև որոշմամբ հաստատված կանոնադրության մեջ։ Ասվածը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասով ամրագրված պահանջից, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
2․ Պետք է նաև նկատի ունենալ, որ վերոնշյալ որոշման հավելվածի բազմաթիվ դրույթներ իրենց հերթին նույնությամբ կրկնում են «Պետական ոչ առևտրային կազմակերպությունների մասին» Հայաստանի Հանրապետության օրենքով ամրագրված կարգավորումները, ուստի առավել նպատակահարմար է հղումների կիրառումը՝ իրավական ակտի անհիմն ծանրաբեռնումից խուսափելու նպատակով։

